ՀԻՄՆԱՎՈՐՈՒՄ-ՏԵՂԵԿԱՆՔ
<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՄԻ ՇԱՐՔ ՈՐՈՇՈՒՄՆԵՐՈՒՄ  ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ> ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
1. Անհրաժեշտությունը: Իրավական ակտի ընդունման անհրաժեշտությունը պայմանավորված է ռիսկի վրա հիմնված ստուգումների մեթոդաբանության, տեխնիկական ստուգումների (ուսումնասիրությունների) ժամանակ ստուգաթերթերի կիրառման, նոր կառուցվող և վերակառուցվող էներգատեղակայանքների ռիսկայնության աստիճանի գնահատման, ինչպես նաև այդ տեղակայանքների գործարկման եզրակացության տրման ժամկետիների ու ներկայացվող անհրաժեշտ փաստաթղթերի թվաքանակի հնարավոր կրճատման հետ: 
2. Ընթացիկ իրավիճակը և խնդիրները: Նոր կառուցվող և վերակառուցվող էներգատեղակայանքների ռիսկայնության գնահատում ներկայումս չի իրականացվում: Այդ տեղակայանքների գործարկման եզրակացություն տրման համար իրականացվող տեխնիկական ստուգումները (ուսումնասիրությունները) կատարվում են առանց ստուգաթերթերի կիրառման: Միևնույն ժամանակ այդ գործընթացի համար սահմանված է 5-7 օր` անկախ էներգատեղակայանքի տեխնիկական պարամետրերից և ներկայացվող փաստաթղթերից: 
3.  Տվյալ բնագավառում իրականացվող քաղաքականությունը: Նախագիծը` բնագավառում տարվող քաղաքականության փոփոխություններ իր մեջ չի ներառում: Այն համահունչ է տեսչական բարեփոխումների ծրագրով իրականացվող գործընթացներին: 
4. Կարգավորման նպատակը և բնույթը: Իրավական ակտի ընդունումը կօգնի նոր կառուցվող և վերակառուցվող էներգատեղակայանքների ռիսկայնության գնահատմանը, կկրճատի այդ տեղակայանքների գործարկման եզրակացության տրման ժամկետներն ու ներկայացվող անհրաժեշտ փաստաթղթերի թվաքանակը:
5.  Նախագծի մշակման գործընթացում ներգրավված ինստիտուտները և անձինք: Նախագիծը մշակվել է ՀՀ էներգետիկայի և բնական պաշարների նախարարության աշխատակազմի էներգետիկայի պետական տեսչության և էներգահամակարգի ընկերությունների մասնագետներից կազմված հանձնաժողովի կողմից:
6. Ակնկալվող արդյունքը: Իրավական ակտի ընդունմամբ ակնկալվում է իրականացնել նոր կառուցվող և վերակառուցվող էներգատեղակայանքների ռիսկայնության գնահատում, հնարավորինս կրճատել այդ տեղակայանքների գործարկման եզրակացության տրման ժամկետներն ու ներկայացվող անհրաժեշտ փաստաթղթերի թվաքանակը:

<Հայաստանի Հանրապետության կառավարության մի շարք որոշումներում փոփոխություններ ու լրացումներ կատարելու մասին> ՀՀ կառավարության որոշման նախագծի ընդունման կապակցությամբ պետական բյուջեում եկամուտների և ծախսերի ավելացում կամ նվազեցում չի նախատեսվում:

<Հայաստանի Հանրապետության կառավարության մի շարք որոշումներում փոփոխություններ ու լրացումներ կատարելու մասին> ՀՀ կառավարության որոշման նախագծի ընդունման կապակցությամբ գործող օրենսդրության մեջ այլ փոփոխություններ չեն նախատեսվում:

